
olleen Wainwright 
dëshironte që të bëjë diçka 
të madhe për ditëlindjen e 
saj, andaj sfidoi vetveten të 

grumbullojë $50,000 për 50 ditë 
për WriteGirl!- një organizatë 
joprofitabile nga Los Anxhelesi që 
inspiron vajzat përmes vetë-
shprehjes. 
 
Deri në prag të ditëlindjes së saj, 
Wainwright kishte grumbulluar 
$61,517. Si e bëri? Ajo kishte 
përfituar nga fuqia e popullit. 
Kishte përdorur financim nga 
populli, të quajtur crowdfunding. 
 
Çfarë është crowdfunding? 
 
Crowdfunding është praktikë e 
grumbullimit të kapitalit financiar 
nga grupe të mëdha, zakonisht 
përmes internetit.   Ky lloj 
financimi nga populli shfrytëzon 
entuziazmin e rrjeteve sociale për 
të grumbulluar të holla dhe burime 
për të finansuar një projekt të 
rëndësishëm për anëtarët e atij 
rrjeti social.  
 
Crowdfunding filloi si mënyrë për 

të financuar përpjekjet kreative të 
artistëve, mirëpo u shndërua në 
mekanizëm për organizatat 
joprofitabile dhe fillestare për të 
financuar projektet e tyre. Ueb 
faqet për këtë lloj financimi 
mundësojnë që secili që ka ide, të 
mund të grumbullojë të holla në 
mënyrë virtuale nga persona të 
panjohur, duke eliminuar kështu 
shumë bariera në kërkimin e 
kapitalit nga investitorë dhe 
institucione tradicionale.  
 
Si funksionon? 
 
Ekzistojnë dy lloje të 
crowdfunding: të bazuar në 
kontribute dhe të bazuar në 
garanca.  
 
Në crowdfunding të bazuar në 
kontribute, grumbulluesit e 
fondeve kërkojnë kontribute të 
vogla monetare në këmbim të 
shpërblimeve të ndryshme. Për 
shembull, një muzikant që kërkon 
të grumbullojë fonde për të 
mbuluar shpenzimet për inçizim, 
mund të ofrojë shpërblime si një 
kopje të albumit të parë për një 

kontribut më të vogël, e deri në 
koncert privat për një kontribut më 
të madh.  
 
Në crowdfunding të bazuar në 
garanca, personat që grumbullojnë 
fonde kërkojnë kontribute më të 
mëdha monetare duke ofruar në 
këmbim pronësi të pjesshme ose të 
ardhura që do të realizohen në të 
ardhmen.    Edhe pse ligjvënësit e 
SHBA-ve janë akoma duke 
përpiluar rregulloret për 
crowdfunding të bazuar në 
garanca, të dy modelet janë në 
dispozicion në të gjithë Evropën 
dhe në disa pjesë të Azisë.  
 
Pavarësisht modelit të 
crowdfunding që përdoret, të 
bazuar në kontribute apo në 
garanca, ueb-faqet për këtë lloj 
financimi ndjekin të njëjtin model 
themelor: individë vendosin në 
internet profile ku përshkruhen 
projektet e tyre dhe mbështetësit 
japin kontributin e tyre për 
projektet për të cilat shfaqin 
interesim.  

Financim nga populli (crowdfunding): Fuqia e njerëzve  

Për shembull, një grua e re mund të 
zbulojë një orë dore e cila mundëson 
personat e verbër të njohin orën. Ajo 
nuk mund të gjejë investitorë të 
mjaftueshëm që të prodhojë orën, andaj 
ajo përdor ueb-faqe për crowdfunding si 
Kickstarter apo IndieGoGo. 
 
Ajo krijon një profil ku shpjegon 
projektin e saj, caqet e projektit, sa të 
holla i nevojiten për të arritur qëllimet 
dhe si saktësisht do të përdor ato të holla. 
Aty ajo definon saktë çfarë shpërblime do 
të marrin mbështetësit potencial dhe kur 
mund t’i marrin ato. Ajo flet për veten, 
kush është, çka e ka inspiruar dhe pse 
është personi i duhur për projektin.  
 
Pasi që krijon faqen e profilit, gruaja e re 
nis një fushatë marketingu, duke filluar 
nga rrjeti i saj social. Ajo dërgon e-mail 
deri te familjarët dhe miqtë e saj me 
linkun e faqes së profilit të vet. Ajo 
përdor platforma të mediave sociale, si 
Facebook dhe Twitter për të zgjëruar 
fushatën. Së shpejti, njerëz jashtë 
rrethit të ngushtë të rrjetit të saj social 
fillojnë të vizitojnë faqen e saj. Ata 
mësojnë për të, për projektin dhe për 
shpërblimet, dhe kështu vendosin nëse 
duan të investojnë.  
 
Në këtë fazë të procesit, hyjnë në lojë 
variacione të faqeve të internetit për 
crowdfunding. Disa faqe, si Kickstarter, 
lëshojnë të hollat e personave që bëjnë 
grumbullimin e të hollave vetëm 
atëherë kur sasia e kontributeve arrin 
apo tejkalon shumën e kërkuar të 
fondeve. Ueb faqe të tjera, si 
IndieGoGo apo GoFundMe, pavarësisht 
shumës së grumbulluar, lëshojnë të 

hollat në këmbim të një tarife të 
caktuar. Personat që kërkojnë të 
grumbullojnë të holla vet vendosin se 
cila ueb-faqe më së miri plotëson 
nevojat e tyre.  
 
Çelësat e suksesit 

 
Në vijim janë disa këshilla të vërtetuara 
që sjellin sukses: 
 
 Gjeni kohëzgjatjen e duhur: 

Fushata për croëdfunding duhet të 
jetë mjaftueshëm e gjatë për të 
rezultuar me lëvizje, dhe 
mjaftueshëm e shkurtër që të fitojë 
besimin e investitorëve potencial. Në 
Kickstarter, projektet që kanë 
fushatë 30 ditore apo më pak, 
kanë nivelin më të lartë të 
suksesit.  
 

 Planifikoni mirë buxhetin: 
Mendoni për fondet minimale të 
nevojshme për të arritur një 
ndikim domethënës. Mendoni 
sa nga këto fonde do të 
grumbullohen përmes fushatës. 
Sigurohuni që të përfshini 
kostot e prodhimit, përpunimit, 
punës, paketimit dhe trasportit.  
 

 · Ofroni shpërblime të zgjuara:   
Zgjedhni shpërblime që 
minimizojnë shpenzimet e 
maksimalizojnë vlerat për 
mbështetësit potencial dhe që 
përshtaten mirë me projektin. 
Siguroni shpërblime për tre deri 
në pesë nivele të kontributeve.  

 

 Bëni video: Në IndieGoGo, 

fushatat me video grumbull-

ojnë 114 përqind më tepër se 

ato pa video.  

 Azhuro: Rregullisht informoji 

mbështetësit për statusin e 

projektit  për t’i involvuar ata 

në projekt dhe për t’i inku-

rajuar që ta  përmendin tek 

investitorët tjerë potencial.  

 Shpreh mirënjohje për 

mbështetësit: Falemindero 

mbështetësit duke u dërguar 

atyre e-maila dhe duke shpre-

hur mirënjohje në profilin 

tuaj.  

PLATFORMA TË POPULARIZUARA  

Pavarësisht nëse grumbulloni të 
holla për të realizuar përpjekjet kri-
juese apo për rimëkëmbje pas fat-
keqësive natyrore, për secilin ekzis-
ton një platformë:  

Appbackr lidh krijuesit e aplikacion-
eve për telefona celularë me 
mbështetës dhe me distributorë.  

Catapult mbështet projekte që 
avansojnë mundësitë për gratë dhe 
vajzat.  

Fundable ndihmon bizneset e vogla 
dhe të sapoformuara.  

GoFundMe orientohet të ndihmojë  
grumbullimin e fondeve për fushata 
personale si për shembull mbulimi i 
shpenzimeve për shkollim universi-
tar.  

IndieGoGo mundëson secilin, kudo 
të grumbullojë të holla për çfarëdo.. 

Kickstarter mundëson artistët dhe 
sipërmarrësit nga Britania e Madhe 
dhe SHBA të financojnë projekte 
kreative, dhe planifikon të zgjërohet 
në nivel global.  

Kiva lehtëson varfërinë përmes 
kredive mikrofinanciare.  

Razoo ndihmon organizatat joprofit-
abile dhe bamirëse që të grumbull-
ojnë të holla.  

RocketHub organizon fushata për 
art, biznes, shkencë dhe projekte të 
dobishme për gjithë shoqërinë.  


